ՀԻՄՆԱՎՈՐՈՒՄ
Որպես նվիրատվություն գույք ընդունելու և ամրացնելու մասին ՀՀ կառավարության որոշման նախագծի ընդունման
1. Ընթացիկ իրավիճակը և ակտի ընդունման անհրաժեշտությունը․
ՀՀ ՆԳՆ ոստիկանության պետական պահպանության գլխավոր վարչության ծառայության վարչության շնավարժության բաժնում առկա են 21 ծառայողական շներ, որոնցից 13-ը ընդգրկված են զենք-զինամթերքի, պայթուցիկ նյութերի հայտնաբերման, 2-ը՝ հետախուզական, 5-ը՝ թմրանյութերի հայտնաբերման աշխատանքներում, իսկ 1–ը՝ մայրացու։
Ծառայողական շների առկա թվաքանակը բավարար չէ ծառայության պատշաճ կազմակերպումը մշտապես ապահովելու համար և հաճախ առաջացնում է խնդիրներ։ Առկա խնդիրների հաղթահարման նպատակով՝ անհրաժեշտություն է առաջացել ավելացնել ծառայողական շների թվաքանակը։ 
ՀՀ ՆԳՆ ոստիկանության պետական պահպանության գլխավոր վարչության ծառայության վարչության շնավարժության բաժինը համապատասխան ծառայողական շներով համալրելու կապակցությամբ ստացել է քաղաքացու դիմում, որով վերջինս ցանկություն է հայտնել իրեն պատկանող բելգիական հովվաշուն ցեղատեսակի (մալինուա) շները նվիրել ՀՀ ներքին գործերի նախարարությանը (ընդհանուր 4 շուն)։ 
Ըստ ուսումնասիրությունների՝ վերը նշված շները պիտանի են վարժեցման և ծառայողական նպատակներով օգտագործման համար, չունեն առողջական խնդիրներ։

 2. Կարգավորման նպատակն ու բնույթը.
Նախագծի ընդունմամբ կապահովվի ՀՀ ներքին գործերի նախարարության ոստիկանության առջև դրված խնդիրների իրականացումն ու ծառայության պատշաճ կազմակերպումը։ 

3. Կապը ռազմավարական փաստաթղթերի հետ.
Միջոցառումը բխում է ՀՀ կառավարության 18.08.2021թ. N 1363-Ա որոշմամբ հաստատված 2021-2026թ. ՀՀ կառավարության ծրագրի 5.4.-րդ կետի 6-րդ պարբերությունից։ Միջոցառման նպատակը ժամանակակից մարտահրավերներին դիմակայող մասնագիտացած ու տեխնիկապես հագեցած ոստիկանության վերափոխման միջոցով հասարակական անվտանգության ապահովման նոր որակի ստեղծումն է։
[bookmark: _GoBack]
4. Լրացուցիչ ֆինանսական միջոցների անհրաժեշտության և պետական բյուջեի եկամուտների և ծախսերի սպասվելիք փոփոխությունների մասին.
Որոշման նախագծի ընդունման դեպքում պետական բյուջեով ծախսերի ավելացում չի նախատեսվում:

5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ներքին գործերի նախարարության կողմից:

6. Ակնկալվող արդյունքը․
Սույն որոշման ընդունման արդյունքում կբարելավվի ՀՀ ՆԳՆ ոստիկանության պետական պահպանության գլխավոր վարչության ծառայության վարչության շնավարժության բաժնի գործունեությունը՝ հնարավորություն ստեղծելով ապահովելու ծառայության առավել պատշաճ կազմակերպումը:

ՀՀ ներքին գործերի նախարարություն

